
        Tuute en tuutinne 

 

    Dit jaor neme weej ów mei terug                  

nao de glâns en glamour ván de Roaring 

Twenties. Zet ów vaere raecht, trek ów       

dânsschoon á en bereid ów veur op enne      

carnaval vôl gekakel, fiëst en nostalgie.          

Deze  kakelkrânt guft ów alles wát ge        

nuüdig het om d’r en                                         

onvergaetelijk fiëst vá                                           

te make. 



Deze pagina wâcht op enne néje veurzitter met  

frisse ideeën! Ziede geej degene die / deen heer  

geschiedenis giët schriêve? Meld ów nou aan! 



 

 

 



Tuute en Tuutinne, 

D’r  is wer en neej carnavals-

seizoen á-gebraoke, en wát 

vur en. Wao we d’r vurrig jaor 

fleenk vá geléje hajje um ut 

allemaol in 5 (!) waeke te 

proppe, hebbe we dit jaor met 

7 waeke iets miër               

ojjemruumte, um ‘s wát miër 

beej de momaente stil te staon. 

Dát begos dit jaor met enne 

néjen opzet ván de traditionele 

Liedjesmiddág. Een veertal 

enthousiaste dames hebbe zich 

heer vur ì-gezatte um dit in 

een neej jeske te staeke ge-

numd ‘Good Gejat in het Plat’. 

Met ma lifst twelluf                   

á-meldingen is dit good beej 

jullie in de smaak gevalle en 

woort iederiën d’r mei-aover 

ok net zò enthousiast vá as de 

organisatie zelf. Onder ‘t     

toezeend oëg ván enne vollen 

hennestâl woorte d’r in de 

boksring verschillende kopieje 

of zelf geschreve liedjes ten 

gehuüre gebroch. Zoë woorte 

d’r nag verschillende             

collega-veriëniginge aan d’n 

tând gevuld en woort d’r in ut 

lied “Good gehad in ’t Plat” 

door ut vurrige preenselijke 

kwartet teruggeblikt op het 

prachtige carnavalsjaor wát ze 

hebbe beleft. 

Deze látst genumde gingen 

volges de ‘weeld verkaoze   

jury’ as beste nummer door de 

speakers ván d’n               

Tuutetaempel. Âldpreens   

Raymond, same met zien    

âldprinses Laura, de             

adjudânte en dochters brochte 

dit prachtige nummer ten    

gehuüre en dát woort door de 

zaal good ontvange. Het waor 

da neet per se ennen aovend 

um maar enne winnaar te   

hebbe, want al dees               

diëlnemers hajje een prachtig 

en origineel nummer. Maar ut 

is natuurlijk wal moëi um ów     

                        

 

 

 

 

 

 

 

 

 

 

 

 

 

 

regerend seizoen met zonne 

staempel af te sloête. 

Dit jaor is de organisatie van 

de boorebrullef in hánd ván 

Jong Nederland en onder lei-

ding ván os boorebroedspaar 

Russel en Mary gaon we de 

Roaring 20’s (her)belaeve.    

Same met een veertal néje        

raodsléje en twië neej dansma-

rietjes giët preens Hans II    

same met prinses Ivonne en    

adjudânte Sjef en Julian      

veurop um d’r enne onvergae-

telijke carnaval vá te make. 

Alaaf! 

Vôrs Freek. 



 

  



Tuute en tuutinne 

Aan alles keumt een end, ma… 

nag iëne da! Mien laatste jaor 

ás jeugdvôrs is jaomer genog   

á-gebraoke. Dát wil nì zegge 

dát ik d’r klaor mei bin. Nae, 

ik heb d’r wer ontiegelijk veul 

zin ì dit jaor, want ik mog d’r 

vur de látste kiër en knallend 

fïëst vá make, same met jullie 

allemaol. Volgend jaor keumt 

d’r enne néje jeugdvôrs te 

staon. En ik ken oet ervaring 

zegge dát dit de schonste taak 

en groëtste iër is die geej ma 

kunt kriêge. Ik heb d’r veul vá 

ge-liërd, dinge regele, praote 

vur enne volle zaal en op 

vremde meense afstappe die 

en optréje kwaome verzörge. 

Ma natuurlijk is ‘t ok gewoën 

hiël leuk. Springe en gek doon 

in de zaal of op de buun, pro-

bere zoveul meugelijk kiênder 

en volwassene mei te laote 

doon. Ik heb fantastische,   

leuke, emotionele, lieve, ma 

veuraal onvergaetelijke      

momaente meigemákt. In d’n 

Haegelsum is de jeugdcarna-

val echt een onderdiël ván de 

groëte carnaval gewaore. Zoë 

heb ik veul meense liëre kenne 

en hiël leuk contact gehad met 

os begeleiders (pap, Daan en ‘t 

AJP), de preense, hun adjudân-

te, raod ván 11, dânsmarietjes 

en álles wát d’r aan en d’r um 

hengt, ván de jeugdcarnaval, 

ma ok ván de groëte carnaval.      

Heejnaeve heb ik ok enne gojje 

klik met vôrs Freek gekrege. 

We kunne ‘t good vinge same 

en de samewaerking is top! As 

geej zelf oëit de kâns kriegt vur 

en functie beej de jeugdcarna-

val, zuj ik gen momaent  twie-

fele! 

Dit jaor giët ok wer fantastisch 

waere! 9 jaor geléje krege weej 

os iërste vrouwelijke vôrs, d’r 

zitte inmiddels ok megjes in de 

jeugdraod en dit jaor hebbe we 

daan eindelijk en jeugdprinses 

in Hegga. Hiël fijn dát de  

megjes ok mei kunne doon en 

dát ut nì miër beej de veer 

dânsmarietjes blieft. De groëte 

caranaval ken nag en         

veurbiëld aan os neme as ‘t 

heej um giët. Same met jeugd-

prinses Bo en eur adjudânte 

Tessa en Naomi gaon weej d’r 

tiggen-á deze carnaval. Ok 

hebbe we dit jaor veul néje léje 

in ozze jeugdraod en hebbe we 

néje dânsmarietjes. Dit is wer 

enne moëie en enthousiaste 

oêttrekkende groep. Ok moge 

we wer gröts ziên op ut 

jeugdboorebrullefsgezelschap, 

in de musical Chicago-stiêl, 

met Lise en Jurre als jeugd-

boorebroedspaar veurop.    

Same met deze hiële leuke 

groep gaon we hiëlemaol los 

en gaon we d’r een paar knal-

lende daag vá make. Weej   

gaon fiëste met slingers en 

ballonne. Ik haop dát jullie  

d’r allemaol net zòveul        

zin ì hebben, as dát ik           

dát heb. 

De jeugdcarnaval in           

Hegga left, Hegga is de baas! 

 

Alaaf! 

Jeugdvôrs Teuntje 



 

 



 

 



 
  

 





1993: Ik waor met Ruud Holtackers adjudânt van Jeugd-  
preens Roy I (Heldens). Same op de wage met Jeugd-         
vôrs Johan Bertrams, snuupkes goëiend nao de             
kiênder langs de kânt en veul plezeer hebbe. Schon                
um dát 32 jaor láter opneej te moge doon  





 

 





Carnaval 2018 waor ik 11 jaor 

en woort ik ambtenaar ván ut 

jeugdboorebroedspaar Niek en 

Tessa. Dit haj ik nì verwâch en 

heb ok niks door gehad. Een 

paar waeke vurdát ik ut wist 

waore pap en mam zichzelf 

aan ‘t opmaete. Dit vong ik  

hiël gek en vroog toen        

wurrum ze de lengte van 

eur erm, biën en umvang 

wojje maete. Pap zâg: 

“Dat is gewoën leuk um 

effe te wiëte, kom da mae-

te weej ów ok op.” Ik haj 

heer verder nì beej naoge-

doch en vong ut wal grap-

pig. Een paar daag láter 

waor ik aan ‘t róndneuze 

in een    

kaestje beej os thoês. Heer 

vong ik ut bleumke wát ik in 

mien haor heb op de foto. Ik 

vroog aan mam: “Is dit         

bleumke ván oow? Ik ving ‘m 

namelijk aerg leuk.” Mam zâg 

dát ze ut inderdaad vur eurzelf 

haj gekoch. De zaoterdág vur 

ut oêtkome waore we gezellig 

met zien alle frietjes aan ut   

aete en mien oma keumt       

zaoterdág ok aaltiêd mei aete. 

Pap en mam vertelden meej 

toen dát ik d’n ambtenaar ván 

ut jeugdboorebroedspaar zuj 

waere en toen veele alle 

kwártjes. Mien oma haet deze 

jurk namelijk gâns zelf gemákt 

en mos daovur mien maote  

wiëte. Ok waor ut bleumke 

in mien haor nì vur mam, 

ma vur meej. Dit is iën ván 

mien leukste herinneringe 

aan carnaval. Same heb ik 

toen met ut jeugdboore-

gezelschap enne hiële leuke 

carnaval belefd, net as nou 

ma daan toch ânders. 

The Roaring Twenties 

 

The Roaring 20’s, oftewel de roerige jaore 20, is 

dit jaor ut thema van de boorebrullef ván Jong 

Nederland. As ge ut op gat zeuke komde 

aoveraal oêt beej de periode van 1920 wies 

1929, en da protte toch al gauw ovver enne gas 

(of zelfs aardig wát gasse) jaore geléje, ma ge 

het nì biëstig veul fantasie nuüdig um ut de-

cennium wao we nou hâlfwaeg ziên ok te kun-

ne bestaempele as “The Roaring 20’s”. Op ver-

schillende plátse in de werreld is d’r momen-

teel oërlog aan de hând, honger en veuraal ok 

een groët gebrek aan verdraagzaamheid ten 

opzichte van meense die “ânders” ziên. En dát 

zörgt vur spanninge. De carnaval lat wát dát 

betreft aaltiêd good zeen hoe ge dao ók mei um 

zuj kunne gaon, want as d’r iën periode is 

waor-ì meense zich ânders gedragen en ânders 

oêtgedost ziên dán “normaal”, daan is ut wal 

de carnaval! En tóch kunne we dát in deen tiêd 

wál allemaol good hebbe van mekaar. Dus, wát 

zuj ut daan toch schon ziên um dát bitje carna-

val gewoën mei te nemen in de rest van ‘t jaor 

en mekaar ‘s gewoën fijn wát miër in ieders 

waeze te laote. 

 

Dát gezâg hebbende zitte we nou natuurlijk ok 

op een ândere manier wer in een roerige perio-

de, ma daan gelukkig wal op een leuke manier. 

Want wát is ut toch aalt schon um te zeen dát 

de carnaval in d’n Haegelsum zoë left beej jónk 

en âld. Neet alliën in de zaal, ma ok as de 

hendjes oet de mówe gestaoke motte waere. En 

hoe miër hendjes, hoe miër plezeer we met z’n 

alle d’r á kunne belaeve. Dus Tuute en Tuutin-

ne, hang met carnaval veuraal samen de slin-

gers op, vier ut laeve en laef veuraal vandaag; 

maerge zeen we da wal wer wiër ;) 

 

Vastenaovend same! 

 

 

 







Dees foto waor 1 waek vur ’t oêtkome. We hajje 
net gehuürd dát we 11 foto’s ì moste levere, dus 
snel beslaote d’r enne te make. Janine haj ut 
kunne huüre, ma haj gelukkig niks door en 
ging vrolijk mei op de foto.  





 

 
 



Vur alle creatieve jeugd in d’n Haegelsum. Ontwaerp ówwen eige scepter. 

Beej ì-levering tiejes de jeugdboorebrullef op carnavalszondág kriegde     

enne lollie. De winnende scepter wuürt zelfs gemákt!! Meidoon mog tot en 

met groep 8. 

 

Naam:  



 

 

 









 

 

 





 

 



 

 

 




